
Felagið varð stovnað í sam­
band við Mentanarvikuna í 
oktober mánaði, og verður 
nú miðað eftir at fara til 
verka av álvara at fáa liv 
aftur í áhugasjónleikin kring 

Skálafjørðin og aðrastaðni í 
oynni.

Á fundinum eru fleiri mál 
fyri, ið kunnu hava avgerandi 
ávirkan á víðari arbeiðið í 
felagnum.

Eitt mál er ein navna­
kapping, og eitt annað mál 
er at gera eina ársætlan, har 
ein samstundis fer at tosa 
um, hvørt felagið skal seta 
upp einhvønn leik seinni í 

ár. Spurningurin um áhugi 
er fyri eini work-shop sam­
an við meginfelagnum hjá 
føroysku áhugaleikarunum 
(MÁF) skal eisini takast fram.

Møguleiki er hjá fólki at 

gerast limir í felagnum, og 
hava tey hug at taka eina 
hond við í virkseminum í 
felagnum, eru tey eisini væl­
komin til tess.

Fundurin verður í kantin­

uni í Løkshøll, og byrjar hann 
klokkan 19.

snorri@sosialurin.fo

Fara á fund at velja leik
RUNAVÍK Í annaðkvøld verður fundur í nýstovnaða felagnum Áhugaleikarafelagið Eysturoy, har 
eitt av evnunum er ætlanina fyri árið. Í hesum evni er eisini væl av einum sjónleiki seinni í ár

FUNDUR
Løkshøll verður karmur um sjónleikarafund týskvøldið

Hóast hesin parturin er tann 
sum mong munnu síggja 
fram til, hendir annað mangt 
henda dagin.

Longu klokkan 10 á morg­
ni bjóðar Sands kommuna 
øllum til stórt morgunmat­
arborð í umsitingarbygningi­
num hjá kommununi.

Tá morgunmaturin er 
komina væl og virðiliga 
niðurum er næsta tiltakið á 
skránni. Klokkan 11 verður 
filmur um føstulávintshald 
á Sandi vístur á stórskíggja, 
og aftaná filmin fer fróðar­
maðurin Jógvan Nicode­
mussen at hugleiða um siðir 
í samband við føstuhald upp 
ígjøgnum tíðirnar.

snorri@sosialurin.fo

Tunnusláing, 
filmur og framløga
Sandur Leygardag 18. februar skipar 
ungmannafelagið Virkið á Sandi fyri 
tunnusláttri fyri børn og vaksin

TUNNUSLÁING
Sandingar fara at sláa tunnu leygardagin

(tilvildarlig mynd)

Tann almenni geirin er 
seinastu árini vorðin ein 
alsamt størri partur av 
føroyska búskapinum. 
Spurningurin er, um hetta 
ávirkar lívið hjá tí vanliga 
føroyinginum.

Tøl hjá Hagstovuni 
vísa, at almennu 
útreiðslurnar, máld­
ar sum prosent av BTÚ, 
eru á sama støði sum í 
Danmark, og sum aftur 
hevur størsta almenna 
geiran í heiminum.

Síðan 1997 eru útreiðsl­
urnar hjá Landskassanum 
til rakstur øktar úr 2,3 upp í 
4,6 milliardir krónur í 2010. 
Í sama tíðarskeiði eru sam­
laðu almennu útreiðslur­
nar øktar úr sløkum 4 upp 
í 7,5 milliardir krónur.

- So kann ein bara 
spyrja, hvør orsøkin er til, 
at almennu útreiðslurnar 
eru øktar so nógv. Hin 
spurningurin er, um fólkið 
í Føroyum hevur tað tvífalt 

so gott í dag sum í 1997?, 
spyr Vinnuhúsið.

Víst verður á, at í 1997 
var eitt avlop í landsrokn­
skapinum við inntøkum 
svarandi til 2,5 mia. kr., 
meðan tær í 2010 vóru 4,5 
mia. kr. og tá var hall.

Sambært Landsbanka 
Føroya er grundrakstur 
landskassans versnaður 
við næstan 1.350 mió. kr. í 
tíðarskeiðinum 2000–2010.

Danmark hevur 
sambært OECD stórar 
avbjóðingar við teimum 
almennu útreiðslunum. 
Danski fíggjarmálaráð­

harrin, Bjarne Corydon, 
hevur ætlanir um at fáa 
nýggja lóggávu setta í 
gildið har m.a. tann van­
ligi almenni rakstrinum 
skal hava eitt útreiðslu­
loft. Eisini verður eitt loft 
á útgjøldini av almanna 
veitingunum og útreiðslu­
num hjá kommununum.

Tí eru ráðini frá Vinnu­
húsinum stutt, men 
greið: Landsstýrið eigur 
at taka hetta í stórum 
álvara og fremja í verki 
konkretar sparingar 
og rationaliseringar í tí 
almenna.

Alv ov dýrt í Føroyum


